
1«(…) no Novo Testamento e ao longo da historia, a fe en Xesús 

Cristo non signi�ca só tomar postura ante a súa realidade (divina 

e humana), senón que expresa, de maneira nova, o que é esencial 

a toda fe relixiosa: tomar postura ante a totalidade da realidade. 

Expresa, en concreto, como os seres humanos depositan con�anza 

nunha realidade absoluta que outorga sentido á existencia, e á vez 

están abertos e dispoñibles ante o misterio inmanipulable da reali-

dade; como escoitan promesas e boas novas, e á vez encárnanse en 

desencantos e crueldades, cargando coa realidade. En de�nitiva, 

expresan como viven na historia á intemperie e, á vez, arroupados 

por un misterio inefable…»2.

Vivir sen facer pé, como o náufrago de Claudel, agarrado a un 

madeiro e á espera do gozoso empurrón do barazo ao pescozo3, 

vive así a Igrexa católica en España, á intemperie e arroupada polo 

misterio inefable, ou pre�re os refuxios que lle ofrece o poder? 

Viven os católicos españois encarnados na crueldade dos abusos? 

Ou, pola contra, vive a Igrexa en estado de trauma? É iso o que 

explica as súas di�cultades para cargar coa realidade dos abusos?

É moi posible que a Igrexa nunca se fixese estas preguntas. 

Puidese ser que se a�xo a actuar, máis por coacción externa, e 

mesmo por cegos impulsos internos, que por convicción interna. E 

